
Сунуш кылынган макалада Кыргызстандын Евразия 

экономикалык биримдигине (ЕАЭБ)  мүчө болгон кезден 

тартып ушул мезгилге чейинки айыл чарба азык түлүктөрүн 

экспорттоо потенциалына талдоо приоритеттери 

изилденип, теориялык-методологиялык жана практикалык 

жоболору каралган. Ошондой эле Көз карандысыз 

мамлекеттердин шериктештиги (КМШ)  өлкөлөрүнө, ЕАЭБ 

өлкөлөрүнө, үчүнчү өлкөлөргө (ЕАЭБден тышкары өлкөлөр) 

экспорттолгон жана импорттолгон азык түлүктөр менен 

бирге соода балансынын сальдосу (калдыгы) динамикасы 

кенен талданган. Мындан сырткары 2020-жылы COVID-19 

пандемиясынан улам,  товарлардын импортунун көлөмүнүн 

кыскаргандыгы айтылат. Илимий макаланы жыйынтыктоо 

менен бирге ЕАЭБдин алкагында Кыргызстандын 

экспорттук-импорттук мамилелерин мындан ары өнүктүрүү 

жөнүндө илимий жактан адекваттуу сунуштар айтылды. 

Изилдөө процессинде экономикалык-статистикалык, 

аналитикалык, монографиялык изилдөө ыкмалары колдонулду. 

Негизги сөздөр: айыл чарба, кайра иштетүү, өнөр-жай, 

ички дүң продукт, экспорт, импорт, өсүү, финансылык кара-

жаттар, эт-сүт продукциялары, тамак-аш өнөр-жайы. 

В предлагаемой научной статье исследуются  анализ 

потенциала экспорта, как приоритетное направление аграр-

ного сектора Кыргызстана в рамках членства Евразийского 

экономического союза (ЕАЭС) до сегоднешного периода, рас-

смотрены их теоретико-методологические и практические 

положения. Кроме того подробно анализированы динамика 

сальдо (остатки) торгового баланса наравне экспортом и им-

портом продовольствия  Кыргызстана в страны 

Содружества независимых государств (СНГ), страны ЕАЭС, 

а также в  третьи страны мира (страны кроме ЕАЭС). 

Изучено влияние пандемии на уменьшение объема импорта 

товаров. В  выводах предлагается научно-обоснованные 

адекватные предложения по дальнейшему развитию 

экспортно-импортных отношений Кыргызстана в рамках 

ЕАЭС. В процессе исследования использованы экономико-

статистический, аналитический,  монографические методы 

исследования. 

Ключевые слова: сельское хозяйство, переработка, про-

мышленность, внутренний валовый продукт, экспорт, им-

порт, рост, финансовые средства, мясомолочные продукции, 

пищевая промышленнность. 

The proposed scientific article explores the analysis of the 

export potential as a priority direction of the agricultural sector of 

Kyrgyzstan within the framework of the membership of the 

Eurasian Economic Union (EAEU) until the current period, 

considers their theoretical, methodological and practical 

provisions. In addition, the dynamics of the balance (balances) of 

the trade balance are analyzed in detail on a par with exports and 

imports of food from Kyrgyzstan to the countries of the 

Commonwealth of Independent States (CIS), the EAEU countries, 

as well as in the third countries of the world (countries other than 

the EAEU). The impact of the pandemic on the decrease in the 

volume of imports of goods has been studied. The conclusions 

propose scientifically substantiated adequate proposals for the 

further development of export-import relations of Kyrgyzstan 

within the EAEU. In the course of the research, economic and 

statistical, analytical, monographic research methods were used. 

 Key words: agriculture, processing, industry, gross 

domestic product, export, import, growth, financial resources, 

meat and dairy products, food industry. 

Кыргызстан 2015-жылы Евразиялык экономика-
лык биримдикке мүчө болду. Албетте, бул бардык 
экономикалык тармактарга өз таасирин тийгизди. 
Өзгөчө айыл-чарба жана жеңил өнөр-жай 
тармактары эң көп таасирленүүчү тармактар катары 
белгиленди. Бул айыл-чарбанын Кыргызстандын 
экономикасындагы маанилүүлүгүн көрсөтөт. 
Биринчиден, айыл-чарба тамак-аш коопсуздугун 
камсыздаса, экинчиден жакырчылыкты жана 
жумушсуздукту жоюуда бүгүнкү күндө эң негизги 
ролду ойнойт. Бул темадагы буга чейинки 
изилдөөлөргө кайрылсак, азыркы күндөрдө Дүй-
нөлүк банк, азык-түлүк жана айыл-чарба уюму жана 
башка уюмдар айыл-чарба тармагын өнүктүрүүдө ар 
кандай изилдөөлөрдү жүргүзүп саясаттарды иштеп 
чыгууда. Ошондой эле, ата мекендик экономисттер-
дин арасында айыл-чарба тармагын жана анын эф-
фективдүүлүгүн  К.А. Абдымаликов Ж.Жумабаев, 
Ж. Джаилов, К.Ж. Джумабаев, А. Абдирашитов 
сыяктуу  окумуштуулар изилдешүүдө  [11]. 

ИДПнын структурасында айыл-чарбасынын 
үлүшүнүн азайышы эффективдүүлүктүн төмөндөшү, 
жерлердин деградацияланышы жана алардын түшүм-
дүүлүгүнүн азайышы менен түшүндүрүлөт. 
Ошондой эле, техникалык жана финансылык 
каражаттардын жетишсиздиги да себеп болууда. 
Кыргыз Республикасынын агрардык секторун 
өнүктүрүүнүн стратегиялык максаты өлкөнүн айыл-
чарба продукцияларын сатуунун коопсуздугуна 
жетүү жана колдоо болуп саналат. Айыл-чарбасын 

башкарууга багытталаган негизги бөлүктөргө 
финансылык каражаттар жана жогорку 

квалификациялуу кадрлар жетишпейт.

1-таблица 

Кыргыз Республикасында айыл чарбасынын экономикадагы ээлеген орду, 2016-2020-жж.  [13]. 

 2016 2017 2018 2019 2020 

Айыл чабасынын ИДП дагы үлүшү % менен. 14,7 14,1 12,8 13,5 14,7 

Айыл чарба, токой чарба, балык чарбачылыгынын жалпы чарба 

жүргүзүүчү субъектилериндеги үлүшү, % менен 

64,6 63,8 63,0 64,0 67,8 

 

Кыргызстанда айыл-чарба тармагынын өлкөнүн 

ички дүң продуктусундагы үлүшү 14,7%ды түзөт. 

Ошондой эле, өлкө калкынын 65%га жакыны айыл 

жерлеринде жашайт, жалпы жумушка жарамдуу 

калктын 34%ы айылчарбасында эмгектенет. Бирок, 

Кыргызстандын ИДПсундагы айыл-чарбанын үлүшү 

2007-жылы 26,9%ды түзсө, 2017-жылы 14,1% 

болгон. Жалпы айыл чабасындагы бардык 

тармактары бириккенде ИДПнын 67,8% түзөт [13]. 

Ошондой эле, реформа жүргүзүүнү талап 

кылган системалык көйгөйлөр көп. Көрүлгөн 

чараларга карабастан, айыл-чарба өндүрүүчүлөрүнүн 

финансылык ресурс жана айыл-чарба техникаларын 

лизинг менен алуу мүмкүнчүлүгү чектелүү болуп 

жатат. Айыл жерлериндеги финансылыккредиттик 

уюмдардын мүмкүнчүлүгү да чектүү. 

Айыл-чарбасынын учурдагы абалын карай тур-

ган болсок, белгилүү болгондой, Кыргызстан кайра 

иштетилген даяр айыл-чарба продуктуларынын экс-

порттоочусу болуп эсептелбейт. Бирок, экологиялык 

жактан таза көпчүлүк айыл-чарба продуктуларын 

чийки зат түрүндө экспорттойт. Реалдуу түрдө рес-

публика калкты тамак-аш продуктулары менен толук 

камсыздай албайт. Себеби өлкө ичинде чийки затты 

кайра иштетүү мүмкүнчүлүгү аз жана бул тармакта 

иш алып барган ишканалар да аз санда. Экономика-

нын өнүгүшүндө экспорт аныктоочу ролду ойнойт 

жана өсүүнүн факторлорунун бири болуп эсептелет. 

Ошондуктан мамлекеттин күч-аракети экспорттук 

потенциалды көбөйтүүгө багытталышы керек. Кыр-

гызстан ЕАЭБне жана Бажы биримдигине кошулган-

дан кийин калкы 183 млн. адамдан ашуун рынокко 

жол ачылды. Ошондуктан тышкы рыноктун мүмкүн-

чүлүктөрүн пайдалануу аркылуу экономиканы 

туруктуу өнүктүрүүгө көмөк бере алат. 

Экономикалык көз-караш менен караганда ЕАЭБ 

Кыргызстан үчүн пайдалуу. Себеби Кыргызстандын 

соода рыногу кичинекей. 
2-таблица 

Товарлардын тышкы жана өз ара соодасынын көрсөткүчтөрү,  (миллион АКШ доллары)  [13]. 

 2016 2017 2018 2019 2020 

Кыргыз Республикасынын тышкы жана өз ара соода 

товарлардын жүгүртүүсү 5 573,6 6 259,0 7 128,8 6 975,1 5 648,6 

КМШ өлкөлөлөрү 2 355,9 2 805,3 3 246,0 3 228,7 2 858,4 

КМШдан тышкары өлкөлөлөрү 3 217,7 3 453,7 3 882,8 3 746,4 2 790,2 

ЕАЭБ өлкөлөлөрү 2 073,2 2 405,2 2 801,9 2 742,4 2 400,9 

Үчүнчү (ЕАЭБден тышкары өлкөлөлөрү) 3 500,4 3 853,8 4 327,0 4 232,7 3 247,7 

Экспорт 1 573,2 1 764,3 1 836,8 1 986,1 1 964,5 

КМШ өлкөлөлөрү 603,8 722,1 858,9 859,2 745,5 

КМШдан тышкары өлкөлөлөрү 969,4 1 042,2 977,9 1 126,9 1 219,0 

ЕАЭБ өлкөлөлөрү 447,2 541,5 640,6 641,7 546,3 

Үчүнчү (ЕАЭБден тышкары өлкөлөлөрү) 1 126,0 1 222,8 1 196,2 1 344,4 1 418,2 

Импорт 4 000,4 4 494,7 5 292,0 4 989,0 3 684,1 

КМШ өлкөлөлөрү 1 752,1 2 083,2 2 387,1 2 369,5 2 112,9 

КМШдан тышкары өлкөлөлөрү 2 248,3 2 411,5 2 904,9 2 619,5 1 571,2 

ЕАЭБ өлкөлөлөрү 1 626,0 1 863,7 2 161,3 2 100,7 1 854,6 

Үчүнчү өлкөлөлөрү (ЕАЭБден тышкары өлкөлөлөрү) 2 374,4 2 631,0 3 130,8 2 888,3 1 829,5 

Соода балансынын сальдосу -2 427,2 -2 730,4 -3 455,2 -3 002,9 -1 719,6 

КМШ өлкөлөлөрү -1 148,3 -1 361,1 -1 528,2 -1 510,3 -1 367,4 

КМШдан тышкары өлкөлөлөрү -1 278,9 -1 369,3 -1 927,0 -1 492,6 -352,2 

ЕАЭБ өлкөлөлөрү -1 178,8 -1 322,2 -1 520,6 -1 459,1 -1 308,3 

Үчүнчү (ЕАЭБден тышкары өлкөлөлөрү) -1 248,4 -1 408,2 -1 934,6 -1 543,9 -411,3 

 

2020-жылы COVID-19 пандемиясынан улам, 

чектөө чаралары киргизилген шартта, товарлардын 

импорту ФОБ баасында 26,7 пайызга кыскарып, 3 

422,5 млн АКШ долларын түзгөн. Эл аралык стан-

дарттык соода классификациясынын бардык 

товарлар тобу боюнча берүүлөр көлөмүнүн нарктык 

мааниде төмөндөшү байкалган. 

Кыргызстан Бажы биримдигине кирүү менен 

өлкөнүн экономикасынын реалдуу секторунун өнү-

гүүсүнө жардам берет. 2015-жылдан 2020 карата 

ЕАЭБдин мүчө өлкөлөрүнө 400 миңден жогору ар 

кандай түрдөгү айыл чарба продуктулары экспорт-

толгон. Бул көрсөткүч 2016-жылга караганда 100 

миң тоннага көбүрөөк болгон [4, 5, 6]. 

Сүт азыктарын экспорттоо (миң. тонн). 

 

Негизинен сүт азыктары Казакстанга экспорттол-

гон 2020-жылы 24.1 млн доллар сүт азыгы экспорт-

толуп жалпы экспорттун 52% түзгөн. Ошондой эле 

Россия 21.0 млн долл. 46%. Мындан башка 

Узбекстанга 705 миң долл. Тажикстанга 217 миң 

долл. сүт азыктары экспорттолгон [7,8]. 

Сүт азыктары көбүнчө Казакстан Республика-

сына экспорттолот. 2009-жылы 3,5 SESSION 5B: 

Секторальный анализ 255 млрд. сомго барабар 

өлчөмүндө продукция өндүрүлүп чыгарылган, 

орточо эсеп менен айына 291 млн сом. Бул 

Кыргызстандын көпчүлүк сүт азыктарын иштетүүчү 

ишканаларынын Казакстандын рыногуна 

багытталгандыгынан кабар берет [10]. 

Сүт азыктарын экспорттоо  2020-жылы  2016-

жылга салыштырмалуу 2 эсеге жакын көбөйгөн. 

Жалпы көлөмү 35 тыс. тоннага жетип жалпы 

суммасы 46,0 млн долларды түзгөн. 

Ошондой эле, ЕАЭБ Россия жана Казакстандан 

келүүчү кайра иштетүүчү өнөр-жайына, айыл-

чарбага болгон инвестициялардын көбөйүшүнө шарт 

түзөт. Жалпысынан алып караганда Кыргызстандын 

айыл-чарбасы үчүн ЕАЭБнин рыногу өтө маанилүү. 

Азыркы убакта өтө маанилүү өзгөрүү болбосо дагы 

узак мөөнөттө сөзсүз түрдө өлкөнүн 

экономикасынын өнүгүшү үчүн маанилүү салымын 

кошо алат. Айыл-чарбаны финансылык каражаттар 

менен камсыз кылуу маселесине кайрылсак, Кыргыз 

Республикасынын айыл-чарба жана мелиорация 

министрлигинин 2013-жылдын ноябрь айында 

берген маалыматына караганда «Айыл чарбаны 

каржылоо» долбоорун ишке ашыруу үчүн 5 

коммерциялык банк тарабынан 3 млрд 15 млн 351 

миң сом өлчөмүндөгү насыя берилген. Ошону менен 

бирге, насыя алуучу фермерлердин саны 7 миңден 15 

миңге чейин өскөн. Алынган насыянын өлчөмү 150 

миң сомдон 200 миң сомго чейин көтөрүлгөн. Демек, 

айыл-чарбанын түрдүү тармактары менен 

алектенгендер көбөйүүдө десек да болот. Бирок 

алынган насыялардын натыйжалуу колдонулуп жат-

кандыгында күмөн бар. Азыркы убакта ЕАЭБке 

мүчө өлкөлөрдүн ичинен Кыргызстан айыл-

чарбанын өнүгүшү боюнча төмөнкү деңгээлде турат. 

Айыл-чарбасынын финансылык системасы 24 

коммерциялык банк, 109 микрокредиттик 

компаниялар, 61 микрокредиттик агенттиктер, 132 

кредиттик союздар, 9 микрофинансылык 

компаниялар тарабынан жүргүзүлөт. Айыл-чарбасын 

мамлекет тарабынан колдоо үчүн акча каражаты 

мамлекеттик жана жергиликтүү бюджет тарабынан 

бөлүнүп берилиши мыйзамда каралган. Бул багытта 

бул макалада Кыргызстанда айыл-чарба тармагына 

таасир тийгизген факторлорду аныктоо, өзгөчө айыл-

чарбасын каржылоо максатында мамлекеттик колдоо 

аркылуу берилген кредиттердин натыйжалуугугун 

тереңирээк анализдөө максат кылынды. Максатка 

жетүү үчүн айыл-чарба продукциясынын экспорту, 

импорту, баа индекси, айыл-чарба тармагында 

иштеген жумушчулардын саны жана айыл-

чарбасына берилген кредиттер негизги факторлор 

катары алынды [12]. 

2020-жылы коронавирус пандемиясы экономи-

канын бардык тармактары үчүн терс натыйжаларга 

алып келип, дүйнөнүн бардык өлкөлөрү жабыр тарт-

ты. Дүйнө экономикасына таасир тийгизген дагы бир 

фактор – бул нефть рыногундагы конкуренттик 

согуш болду. Коронавирустун фонунда суроо-

талапка карата болгон шок Brent нефтинин 

наркынын бир баррелин 25 АКШ долларынан төмөн 

түшүп кетишине жана 2003-жылдан берки төмөнкү 

минимумду жаңыртышына алып келди. Чийки затка 

карата глобалдык суроо-талап 30%дан ашык 

төмөндөдү. Мындай жагдайдын натыйжасында, 

валюта рынокторунда башка валюталарга карата 

доллардын кескин бекемделиши белгиленди. Буга 

байланыштуу инфляциялык күтүүлөр өсүп, бул 

көпчүлүк учурда, жарандардын психологиялык 

факторлору жана күтүүлөрү менен шартталып, 

валютага карата жогорулатылган суроо-талапты 

пайда кылды.  

Биз, учурдагы жагдайды талдоо менен бардык 

өлкөлөр тарабынан коронавирустук инфекцияны 

азайтуу максатында болуп көрбөгөндөй, чек 

араларды жабуудан тартып, авиакаттамдарды 

токтотууга чейинки кескин чаралар көрүлгөндүгүн, 

жыйынтыгында бул экономикалык активдүүлүктүн 

кыскарышына алып келгендигин белгилемекчибиз. 

Жаңы вирус бекем болуп көрүнгөн глобалдуу 

дүйнөнүн туруктуулук элесин бузду. Саналуу 

күндөрдүн ичинде дүйнө жүзүндө адамдардын, 

товарлардын жана капиталдардын эркин кыймылы 

токтоду. Экономикалык жигердүүлүктүн азайышы 

тышкы суроо-талаптын олуттуу төмөндөшүнө алып 

келди. Дүйнөлүк экономиканын жана сооданын 

күтүлгөн төмөндөшү ЕАЭБ мүчө мамлекеттеринин, 

анын ичинде Кыргыз Республикасынын 

экономикалык активдүүлүгүнө дагы терс таасирин 

тийгизүүдө. 

Республикага болгон акча которуулардын РФ 

экономикалык өнүгүүсүнөн көз карандылыгын эске 

алсак (агымдын 98%), биздин баалоолор боюнча, 

акчалай которуулардын агымы 20%га кыскарышына 

алып келет. ДБ болжолу боюнча Кыргызстанда, Өз-

бекстанда жана Тажикстанда 2020-жылы акчалай 

которуулардын көлөмү дээрлик 28%га кыскарган. 

Макаланын жыйынтыгы боюнча, айыл-чарба 

тармагынын өнүгүүсүнө таасир этүүчү факторлордун 

бири айыл-чарба продуктуларынын экспорту болуп 

эсептелет. Экспорттук потенциалды жогорулатуу 

үчүн төмөнкүлөрдү аткаруу зарыл: 

а) ЕАЭБнин рыногунда атаандаштык жарата ала 

турган айыл-чарбанын бир катар перспективдүү тар-

мактарын изилдеп, экологиялык таза, табигый про-

дукт өндүрүү аркылуу «Made in KG» брендин тааны-

мал кылуу. Кыргызстан үчүн бул табигый шартта ба-

гылган эт-сүт багытындагы бодо мал, эт 

багытындагы койлор, жашылча-жемиш жана 

картошка өстүрүү болуп саналат; 

б) ошондой эле, аймактар боюнча адистешүүгө 

басым жасоо зарыл. Себеби ар бир региондун өзүнүн 

жер шартына карата өзгөчөлүктөрү бар. Региондор 

боюнча адистештирүү маселеси Кыргызстанда азыр-

кы убакытта деле актуалдуу;  

в) реэкспортту көзөмөлгө алып, кредит менен 

камсыз кылуу аркылуу экспорттук товарларды өндү-

рүүгө багыттоо зарыл. Ошондой эле, айыл-чарбанын 

тармактарына мамлекет тарабынан орточо ЕАЭБ 

мамлекеттеринин мамлекеттик колдоосунун мини-

мум көлөмүнчөлүк колдоо көрсөтүлүшү керек. Бул 

көйгөйдү чечүү үчүн Россия-Кыргызстан өнүктүрүү 

фонду тарабынан бөлүнгөн каражатты колдонуу за-

рыл. Мамлекет тарабынан колдоо көрсөтүү аркылуу 

айыл-чарба тармагынын экономикалык жактан өсүү-

сүнө өбөлгө түзсө болот; 

г) экспортко чыгуучу эт-сүт тамак-аш 

азыктарына ветеринардык көзөмөлдөөлөрдү күчөтүү 

керек;  

д) ата мекендик айыл-чарба продуктуларын өн-

дүрүүчүлөрүн коргоо үчүн протекционисттик саясат-

ты жүргүзүүнү активдештирүү зарыл. Бул Дүйнөлүк 

соода уюмундагы соода мамилелеринин принципте-

рине каршы келбейт. Башкача айтканда, убактылуу 

импорттук товарларга чек коюу менен жергиликтүү 

өндүрүүчүлөргө колдоо көрсөтүү керек. Мал чарба-

чылыгындагы продуктуларды кайра иштетүүчү иш-

каналардын өнүгүүсүнө шарт түзүү маанилүү болуп 

саналат (салыктык жана кредиттик саясат аркылуу, 

ошондой эле субсидия, дотация, жеңилдетилген кре-

дит түрүндө);  

е) азыркы убакта мамлекетте кооперациялар тар 

чөйрөдө адистештирилген дыйкан чарбалар менен 

чектелүүдө. Ошондуктан өндүрүш кооперацияларын 

түзүү керек жана алардын өнүгүшүнө колдоо көрсө-

түү зарыл. Айыл-чарба продуктуларын кайра иште-

түүчү жана реализациялоочу, агротехникалык 

кызмат көрсөтүүчү кооперативдер түзүлүшү керек. 

Евразиялык экономикалык биримдигинде 

Кыргызстандын айыл-чарбасынын экспорттук 

баалулугу – бул, продукциянын экологиялык 

тазалыгы. Россия гени өзгөртүлгөн организмдерди 

(ГМО) колдонуудан баш тартты, ал эми Армения 

экологиялык таза айыл-чарбасына багыт алды. Бүт 

айыл-чарба продукцияларында болбосо да, өлкө 

аймагында көп өстүрүлгөн продукцияларда бул 

багытта тиешелүү чараларды көрүү керек. Мында 

Европа Биримдигинин айыл-чарбаны коргоо 

тажрыйбасынан пайдаланууга болот. Ошондой эле, 

айыл-чарба бааларынын туруктуулугу жалпы калкка 

жана өзгөчө жакыр катмарга да оң таасирин 

тийгизет. 

